
Bootschoft Dree 
Jesus—dän Kjennich-Rada Sien Nomen von Gott Jenant un 

Emanuel—dän Kjennich-Rada Sien Nomen von Menschen Jenant 
Scripture Reading: Matt. 1:21, 23; 18:20; 28:20 

I. „See woat eenen Sän jebuaren, un dän saust du Jesus nanen; wiels Hee woat Sien Volkj raden von 
äare Sinden.”—Matt. 1:21: 
A. Jesus em griechischen es äwareen met dän hebräischen Nomen Joschua, waut doa meent Jehovah 

de Rada, ooda de Radunk von Jehovah; Jesus es Jehovah Selfst, waut ons Rada un onse Radunk 
jeworden es – Rma. 10:12–13; 5:10; vgl. Phil. 1:19. 

B. De Nomen Jesus enthelt dän Nomen Jehovah, waut doa meent: „Ekj Sie, Dee Ekj Sie.” Dit wiest, 
daut Jehovah es de Eena, dee Selfst besteit un eewich besteit – de Eena dee eewich jewast, dee nu 
es, un dee eewich sennen woat – 2. Mose 3:14; Opb. 1:4: 
1. Jehovah es de Eensja, waut Es, un waut von nusch aufhenkt aus von Sikjselfst; wie motten 

onsen Jeist von Gloowen brucken toom jleewen, daut „Hee Es” un „wie sent nich.” Hee es de 
Eena, de Eensija en aule Dinja, un wie sent nusch—Heb. 11:6.  

2. Aus „Ekj Sie” es Hee de aul-omfotenda, de Werkjlichkjeit von aule goode Dinja un von aules, 
waut Sien Volkj bruckt– Joh. 6:35; 8:12; 10:14; 11:25; 14:6. 

3. Wie kjennen sajen, daut wie Gleewje hann een Utjeshräwnet Schekj, met de lienje fa daut 
Numma noch ladich; un wie kjennen doa nenn schriewen waut wie brucken. Waut wie brucken, 
daut es Jesus – soont aus Licht, Läwen, Krauft, Weisheit, Heilichkjeit, ooda Jerajchtichkjeit; 
aules, waut wie brucken, es en dän Nomen Jesus to finjen. 

C. Jesus es ons Joschua, Dee waut ons en de Ru brinjt, dee Ru waut Hee Selfst es aus daut goode 
Launt fa ons – Heb. 4:8; Matt. 11:28–29. 

D. Dän Harn Sien Nomen, Siene Person, es de Aul-entschlutenda, Toopjesada Jeist – Hld. 1:3; 2. Mose 
30:23–30; Phil. 1:19. 

E. De Nomen Jesus es äwa aule Nomes – Phil. 2:9–10: 
1. De Nomen Jesus es fa ons toom nenn jleewen – Joh. 1:12. 
2. De Nomen Jesus es fa ons toom nenn jedeept woaren – Apg. 8:16; 19:5. 
3. De Nomen Jesus es fa ons daut wie Jerad woaren – Apg. 4:12. 
4. De Nomen Jesus es fa ons daut wie jeheelt woaren – Apg. 3:6; 4:10. 
5. De Nomen Jesus es fa ons daut wie jewoschen, jeheilicht, un jerajchtfoadicht woaren – 1. Kor. 

6:11. 
6. De Nomen Jesus es so daut wie Am aunroopen – Rma. 10:13; 1. Kor. 1:2; Apg. 9:14; 1. Mose 

4:26. 
7. De Jeist es dee himmlische Loft fa ons toom odmen; wan wie onsen Jeist brucken toom dän 

Harn Sien Nomen aunroopen, dan odmen wie dän Jeist en un kjrieen dän Jeist – Joh. 20:22; Gal. 
3:2; 1. Thess. 5:17; kgl. 3:55–56; Leed #255 

F. De Zwakj von dän Harn sien Nomen aunroopen es: 
1. Daut wie Jerad woaren—Rma. 10:13.  
2. Daut wie rut Jerad woaren von Bedrenjnis, Trubbel, Triebsaul, un Wedoag – Ps. 18:6; 118:5; 86:7; 

50:15; 81:7; 116:3-4. 
3. Daut wie Deel nämen aun dän Harn Siene Barmherzichkjeit—Ps. 86:5. 
4. Daut wie Deel hann aun dän Harn Siene Radunk—Ps. 116:2, 4, 13, 17. 
5. Daut wie dän Jeist kjrieen—Apg. 2:17, 21. 
6. Daut wie daut jeistelje Wota drinkjen un daut jeistelje Äten äten fa Tofrädstalunk – Jes. 55:1-2, 

6. 
7. Daut wie dän Harn Sien Rikjdom jeniessen – Rma. 10:12; 1. Kor. 12:3b; 5. Mose 4:7; Ps. 145:18. 
8. Daut wie ons Selfst oppreizen – Jes. 64:7. 
9. De Nomen Jesus es fa ons toom bennen bäden – Joh. 14:13-14; 15:16; 16:24. 
10. De Nomen Jesus es fa ons toom bennen vesaumlen – Matt. 18:20. 



11. De Nomen Jesus es fa ons toom Diewel utdriewen – Apg. 16:18. 
12. De Nomen Jesus es fa ons toom friemotich bennen räden – Apg. 9:27. 

G. Soton haust dän Nomen Jesus: 
1. Satan bruckt Menschen toom dän Nomen Jesus aunjriepen – vgl. Apg. 26:9. 
2. De Relijiese jreepen dän Nomen Jesus aun, un veboden de Gleewje to prädjen ooda to lieren en 

dän Nomen – Apg. 4:17-18; 5:40. 
3. Aus de Apostel vefolcht worden, freiden see sikj, daut see wieetjeacht worden to lieden fa dän 

Nomen Jesus – Apg. 5:41; 15:26. 
H. De Har Jesus lowd de Äwawenda en Philadelphia wäajen dee hann Sienen Nomen nicht veloagen– 

Opb. 3:8: 
1. De wadahäajestalde Kjoakj haft aule aundre Nomes oppjejäft buta dän Harn Jesus Christus 

Sien Nomen, un jehiaren gaunz to dän Harn. 
2. Wan eene Kjoakj een aundra Nomen haft buta dän Harn Sien, es daut jeistelje Huararie; de 

Kjoakj, aus ne reine Junkfru, vesproaken met Christus (2. Kor. 11:2), sull keen Nomen hann buta 
äaren Maun Sien. 

II. „Kjikj, eene Junkfru woat schwanga woaren un eenen Sän jebuaren, un see woaren Am dän Nomen 

Emanuel jäwen; äwasat meent daut: Gott met ons.” – Matt. 1:23 
A. Jesus wia de Kjennich-Rada Sien Nomen von Gott jejäft, oba Emmanuel wia de Kjennich-Rada Sien 

Nomen von de Menschen jejäft – Matt. 1:23. 
B. Daut Buak Matäus wia een Buak äwa Emmanuel – Gott Fleesch jeworden toom met ons to senn – Matt. 

1:21–23. 
C. Emmanuel es aul-omfotend – Phil. 1:19: 

1. Hee es ieescht ons Rada (Luk. 2:11), dann ons Erleesa (Joh. 1:29; Rma. 3:24), dann ons 
Läwenjäwa (1. Kor. 15:45b), un toolatst de aul-omfotende, enwonenda Jeist (Joh. 14:16–20; 
Rma. 8:9–11). 

2. Daut gauze Nie Testament es jefelt met Emanuel (Matt. 1:23; 18:20; 28:20; Opb. 21:3), un aule 
Gleewje en Christus, aus Jlieda vom Christus, sent een Deel von disen grooten Emanuel – de 
Jemeensoma Christus (1. Kor. 12:12; Kol. 3:10–11).  

D. De praktischa Emanuel es de Jeist von de Werkjlichkjeit aus de Jäajenwuat von dän Dree-eenjen 
Gott en onsen Jeist; Siene Jäajenwuat es emma met ons en onsen Jeist – nich bloos Dach fa Dach, 
oba uk Uagenblekj bie Uagenblekj – Joh. 1:14; 14:16-20; 1. Kor. 15:45b; 2. Tim. 4:22: 
1. Hee es met ons en onse Vesaumlungen – Matt. 18:20. 
2. Hee es met ons aule Dach – Matt. 28:20. 
3. Hee es met ons en onsen Jeist – 2. Tim. 4:22: 

a. Vondoag es ons Jeist daut Launt von Emanuel – Jes. 8:7-8. 
b. Wiels Gott met ons es, kaun de Fiend daut Launt von Emanuel nie jewennen – V. 10; vgl. 1. 

Joh. 5:4; Joh. 3:6. 
4. Wie kjennen dän Dree-eenjen Gott Siene Jäajenwuat jeniessen, wan wie ons vesaumlen fa Sien 

Heiljet Wuat to lieren – Matt. 18:20; 28:20; Ps. 119:30; Apg. 6:4. 
5. Wie jeniessen Jnod un Fried derch dän Jeist aus de Jäajenwuat von dän Dree-eenjen Gott – Gal. 

6:18; Apg. 9:31. 
6. Dän Jeist Sien Leiden un Tieekjnen sent Siene Jäajenwuat – Rma. 8:14, 16. 
7. Wie jeniessen daut Utdeelen von dän Dree-eenjen Gott derch Siene Jäajenwuat aus dän Jeist – 

2. Kor. 13:14. 
E. Toom met Christus läwen aus Emanuel, mot wie en Siene Jetliche Jäajenwuat bliewen waut de 

Läwen-jäwenda Jeist aus de Volheit von dän dree-eenjen Gott es– Gal. 5:25: 
1. Christus to läwen, läw wie doawäajen noch, oba nich bie ons Selfst, oba bie daut Christus en 

ons läft aus Emanuel; de Dree-eenja Gott kaun Siene Aufsecht —Sikjselfst en ons nenn 
utdeelen— nich vonbuten foadich moaken; doawäajen mot “Gott met ons” vonbennen senn – 
Gal. 2:20. 

2. Emanuel es ons Läwen un onse Person, un wie sent Sien Organ, un wie läwen toop met Am aus 
eene Person; ons Siech henjt auf von Emanuel, de Jäajenwuat von Jesus. 

3. Wan wie dän Harn Siene Jäajenwuat hann, dann hann wie Weisheit, Ensecht, Väasecht, un een 
ennalichet Weeten äwa Dinja; dän Harn Siene Jäajenwuat es aules fa ons – 2. Kor. 2:10; 4:6–7; 
Gal. 5:25; 1. Mose 5:22–24; Heb. 11:5–6. 

F. Wan wie doa nenn wellen, besetten un jeniessen wellen dän Aul-omfotenden Christus aus de 
Werkjlichkjeit von daut goode Launt, mot wie daut derch dän Harn Siene Jäajenwuat doon; de Har 
vespruak Moses: „Miene Jäajenwuat woat met die gonen, un ekj woat die Ru jäwen” (2. Mose 33:14). 
Gott Siene Jäajenwuat es Sien Wajcht — de „Koat” — dee Sien Volk wiest, won Wajcht see gonen 
sullen: 
1. Wan wie Christus jewennen un besetten wellen aus daut aul-omfotende Launt fa Gott sien Bu, 

motten wie daut Prinzip faust hoolen daut Gott Siene Jäajenwuat es de Räajel fa aule Dinja; 
waut Emma wie doon, wie motten ajcht jäwen auf wie Siene Jäajenwuat hann. Wan wie Siene 
Jäajenwuat hann, hann wie aules; wan wie Siene Jäajenwuat velieren, velieren wie aules – Matt. 
1:23; 2. Tim. 4:22; Gal. 6:18; Ps. 27:4, 8; 51:11. 

2. Dän Harn Siene Jäajenwuat, Sien Schaftich kjikjen, es daut leidende Prinzip; wie motten lieren 
bewoat, beharscht, rejieet, un jeleit to woaren derch dän Harn Siene direkjte, Ieeschte-haunt 
Jäajenwuat – Ps. 27:8; 80:3, 7, 17–19. 

3. Josef, aus eena waut daut rejierende Poat von een riep jewordenet Läwen doastalt, jenoss hee 
dän Harn Siene Jäajenwuat, un doamet uk Siene Autorität, Woolstaunt un Säajen – 1. Mose 
39:2–5, 21; Apg. 7:9. 

4. Moses wia eene Person gaunz dichbie Gott sien Hoat un no Gott sien Hoat; doawäajen haud 
hee Gott Siene Jäajenwuat enne volle Mot – 2. Mose 33:11. 

5. De Apostel Paulus wia eena waut läwd un haundeld en Christus Siene Jäajenwuat, no daut 
Aunjesecht von Siene gauze Person, utjedreckt en Siene Uagen – 2. Kor. 2:10. 

6. „En mien Jugent wia mie väle Wäaj jelieet to äwakomen, to jewennen, heilich to sennen, un 
Jeistlich to sennen. Oba keen von dee Wäaj haben jeschauft… nusch aundret schauft aus dän 
Harn Siene Jäajenwuat. Sien met-ons Sennen es aules.” (Life-Study of Joshua, S. 48).  

G. Daut gauze Niee Testament es een Emanuel, un wie sent nu een Deel von disen grooten Emanuel, 
waut doa woat utfaulen to daut Niee Jerusalem en dän Nieen Himmel un de Niee Ieed fa 
Eewichkjeit; daut Niee Testament fankt aun met een Gott-Mensch, dee „Gott met ons” es, un schlitt 
auf met een grooten Gott-Mensch, daut Niee Jerusalem, waut bediet „Jehovah es doa” – Matt. 1:23; 
1. Kor. 6:17; Apg. 9:4; 1. Tim. 3:15–16; Opb. 21:3, 22; Hes. 48:35. 

